
NIBIO vart etablert i 2015 og tel 700 tilsette over heile landet. NIBIO si 

oppgåve er å overvake og rapportere på status for naturlege genetiske ressursar 

hor husdyr, planter og skogstre i landet vårt. I denne samanhengen held ein seg 

til genetiske ressursar innan art, det vil seie genetisk variasjon innan art. Dette til 

forskjell frå bruken av omgrepet biologisk mangfald som mangfald av artar. 

Brundtland-kommisjonen frå 1987 slår fast at tap av biologisk mangfald er ei av 

verdas store utfordringar. Norge har forplikta seg i høve til Konvensjonen for 

biologisk mangfald. Denne konvensjonen, CBD (Convention on biological 

Diversity), var motivert av mellom anna den dramatiske nedgangen i 

sortsmangfaldet i frøgenbanken i USA i tida 1903 – 1983. I motsetning til 

mange andre konvensjonar er CBD  berre på 30 maskinskrivne sider. 

Sentrale verdiar  i CBD er: 

       

- Artane sin eigenverdi 

- Økologisk verdi 

- Genetiske ressursar 

 

CDB i kortversjon:  

– Bevare 

– Berekraftig 

– Tilgang og likeverdig fordeling 

 

Acess and benefit sharing (ABS) 



 

Det siste punktet har sin bakgrunn i at det har frå U-land  har blitt henta frø som 

har blitt vidareforedla i andre land utan rimeleg tilgang på resultatet for 

opphavslandet. 

 

Eit grunnleggande prinsipp i arbeidet er «Føre var prinsippet». CBD har hatt 

mest fokus på vilt, ikkje-domestisert biologisk mangfald. I vårt land er det 

Klima- og Miljødepartementet som har det overordna ansvaret for arbeidet. 

 

Matsikkerheit er nødvendig tilgang på mat og er påverka av produksjon, lager 

og handel. Genetisk variasjon er føresetnad for seleksjon. Moglegheit for 

seleksjon er sikkerheit for framtida. Dersom produksjonsføresetnadene vert 

endra og ein har genetisk variasjon, kan ein selektere for andre betre tilpassa 

eigenskapar. 

Eksempel på at klona sortar har dominert verdsmarknaden er sortane Gros 

Michel (  -1950) og Cavendish (1950-) hos banan. Panama disease slo ut Gros 

Michel på 1950 - talet og Cavendish overtok. Når Cavendish no blir trua, er vekt 

på genetisk variasjon parallelt med genengeneering den moglege måten å sikre 

bananproduksjon på i framtida. 

 

Norsk husdyravl har vore ei internasjonal suksesshistorie. Jfr. Den globale 

statusrapporten for mangfald i husdyr i 2007. Det er gjennomgåande høg 

innavlsprosent i internasjonal storfeavl. Storferasen Holstein vart i 2007 

rapportert i 128 land. I følgje FAU har Holstein høg yting, dårleg fruktbarheit, 

kalvingsproblem, kalvingsdød og svak helse. 

For NRF har det sidan 1970-talet vore lagt vekt på eigenskapar som god yting, 

god helse, fruktbarheit, livskraft og låg innavlsgrad- NRF – sæd er eksportert til 

40 land. 

Holstein har ein liten avlspopulasjon, d.v.s. få oksar som er aktive i avlen. 

Eit uttrykk for kor berekraftig ein populasjon er, er den effektive 

populasjonsstorleiken, Ne. 

 

 

      4 Nm  Nf 

    Ne  = ----------------------------- 

      Nm + Nf 

 

 Ne   = Effektiv populasjonsstorleik 

 

 Nm = Tal hanndyr brukt i avlen 

  

 Nf  = Tal hodyr brukt i avlen 

 



Dersom Ne er minst 100 reknar ein populasjonen er berekraftig. 

 

Følgjande tabell viser  endring i effektiv populasjonsstorleik og prosentvis auke i 

innavlen for Holstein og NRF på 2000-talet: 

 

 

    År  Ne  % auke i innavl 

 

US Holstein   2001  39   1.28 

 

Holstein              2015             79      

 

NRF    2005  167   0.30 

 

NRF    2015  240   0.20 

 

 

Auken i innavlen bør ikkje vere meir enn 0.5 % 

 

I tillegg til at NRF har godt akseptabelt nåvå på både effektiv 

populasjonsstorleik og auke i innavlsprosent er NRF – kua fleksibel ved at høg 

produksjon med hjelp av kraftfor ikkje er til hinder for at kua er ein effektiv 

grovforforedlar også ved lite bruk av kraftfor. 

 

Både hos planter og dyr har dei ulike eigenskapane ein variasjon som ei 

normalfordeling. «Føre var - prinsippet» går ut på å bevare den genetiske 

variasjonen ein finn hos ville planter og dyr sjølv om ein gjer utval og driv aktiv 

avl. Dette gjeld både for kulturplanter der ein gjer seg nytte av seleksjon, 

kloning, artskryssing o.s.v. og innan husdyravl. Sikring av bevaring av desse 

genetiske ressursane er gjort gjennom genbankar. For både storfe, sau, geit, hund 

og høns har ein lagra frosen sæd i genbankar. 

 

Vegetativt formerte planter som stauder og potet, må leve heile tida. Ein viktig 

del av bevaring av slike artar er klonearkiva som er feltgenbankar i samarbeid 

med Norsk genressurssenter. Eksempelvis Ringebu prestegård der ein har bevart 

m.a. humle, roser, rabarbra og svart rips. 

Ein har også funne ut at vegetative planter kan oppbevarast i flytande nitrogen. 

Kunnskap om det frosne materialet er viktig. 

 

Frømangfaldet i Norden er oppbevart i ein felles frøgenbank i Alnarp i Sverige. 

Krav til ein genbank er at han skal ha 2 back-up bankar. Kvelvet på Svalbard er 

ein slik back-up bank. Frø frå heile verda er lagra der gratis. Den som sette inn 

frøa der eig dei. Svalbard er vertskap. 


